


	Hovda Utmarkslag SA
	Stifta 23. April 2005 org. nr.: 988 283 118

												
ÅRSMELDING FOR DRIFTSÅRET 2024 
Etter førre Årsmøte 17.03.2024 og Ekstraordinært Årsmøte 23.05.2024  konstituerte det nye styret i Hovda Utmarkslag seg den 27.05.2024 der styret vart samansett i tråd med Årsmøte val av17.03.2025 slik framstilt av Valnemnda, og fremjing om fornya tillit til styret i ekstraordinært Årsmøte 23.05.2025.
Styret var i driftsåret samansett slik: Leiar; Harald Søvdsnes, nestleiar: Per Arne Sandnes, Sekretær: Per Marius Lillehamre, Kassérar, Ole Jonny Bellen. Styremedlem; Aksel Fiskaa Øren, som òg er jaktleiar.
1. Vara; Anders Kjell Øren 2.Vara: Håkon Brudevik.
Valnemnd: Leiar: Jan Leif Myklebust, Odne Oldeide, Geir Ove Nordal.
Regnskapsførar; Audun Sandnes, meldte fråtreding  i 2024 frå rekneskap, og rekneskapen har vore forvalta av Kassér Ole Jonny Bellen.
 Revisor 1: Oddvin Kragset Revisor 2: Inge Rekdal.
Storviltutval:
Jaktleder: Aksel Fiskaa Øren, Medlem: Kåre Honningsvåg, Medlem: Ole Petter Nystøl, Medlem; Jo-Grunde Eidså.
Styremøte i driftsåret.
4 Styremøter gjennom driftsåret og 1 ekstraordinært Årsmøte, i tillegg har Styret hatt 5 styremøter igjennom dataløysing som «Teams» som fungerer svært godt og to av desse møta omhandla opplæring i oppdateringa av «heimesidene».
Bruk av dataløysing både til annonsering og møte-samankomstar sparer mykje utgifter, for eksempel vil ei Årsmøte-innkalling koste omlag 7500,- kroner i vanleg postgang. Men dataløysing medfører òg at både telefon som er tilpassa til sånt, og private datamaskin er best å bruke samt dataprogram. Dataløysinga Adobe, som formannen nyttar kostar over 3000 kroner for året å leige. Ingenting kjem diverre gratis.
Ei utfordring til styret var resultatet av det ordinære Årsmøte 23.Mars der eit vedteke benkeforslag vart reist spørsmål om styret hadde  kunnskap og tillit til å sitje i styreforvaltning av Hovda Utmarkslag. Benkeforslaget vart med i møtereferatet. Styret gjekk derfor inn for eit ekstraordinært Årsmøte der tillit til sitjande styre vart vedteke.
Heimesidene til HUL vart oppdaterte/fornya i tråd med vedtak på Årsmøte og Osberget AS i Ulsteinvik som har vore Dataleverandør, fekk tildelt denne oppgåva etter rabbatert priskostnad. Likevel vart kostnaden kroner 15520,-
Søknad om refusjon for utgiftene vart sendt til Vanylven kommune, grunngjeve med at «heimesida» er til allmenn tilgjenge for publikum, og utarbeidde statistikkar, teljingar og elles detaljer er av allmenn interesse, kunne ein slik søknad imøtekomast.
Avslag om dette kom frå kommunen 05.08.2025  slik at kostnaden for oppgraderinga må berast av HUL åleine, tross grunninga i søknaden. 
Tildelingar av fellingsløyver til jaktfelta.
Tildelingar til jaktfelta er med omsyn til lov, og regelverk som er slik; 
1. Grunnlova
2. Lov om forvaltning av naturen sitt mangfald (naturmangfaldlova). Overordna lov som set generelle mål og prinsipp for berekraftig bruk og vern av naturresursar, inkludert viltforvaltninga.
3. Lov om viltet. (viltlova) Ressurs lov som opererer innafor rammene sett av Naturmangfaldlova. Viltlova gjer meir spesifikke reglar for forvaltning av vilt.
4. Lov om skogbruk: Har føresegner som omhandlar viltforvaltning.
5. Føreskrift om forvaltning av hjorteviltet.
Dette er lover og føreskrifter som styret tek omsyn til når godkjenning om framlagt fellingsløyver som er utarbeidde frå Storviltnemnda. 
Storviltnemnda gjer ein svært god vurderingsjobb innan,- og før, tildelte løyver er framlagd. Omsynstaking er dyre-populasjon, skader forårsaka av vilt, vårteljingar, felte dyr på det einskilde felt og om naturmangfald og lov om viltet. Styret vert overrakt utkast til fellingsløyver på det einskilde felt og desse vert handsama av styret for endeleg godkjenning. 
Tildelte fellingsløyver til einskilde jaktfelt er dermed formelt Styregodkjent før utdeling.
Økonomi.
Økonomien til Laget er det god styring på, men utgiftene tilknytt fornying av heimesider vart kostbar, men nyttbar. Men kostnaden førte oss inn i ein fase der overskotet vart minska, og dette må styret ha fokus på, og kassérar har ei stødig hand på dette.
Ytande for rekneskapen Audun Sandnes, sa frå seg oppgåvene etter førre Årsmøte, då han ikkje ynskte å knyte til seg statsautorisert revisor som ville føre til kolossale kostnader for han. I tillegg uttalte han at alderen min teke i betraktning syntes han at yngre krefter kunne overta.
Han gav oppgåve til endeleg oversending av skatteoppgjer til Norian i Syvde, som sender faktura på 3625,- kroner.
HUL er ikkje MOMS pliktige, men skattemessige oppgjer må sendast til Brønnøysund registeret, og slike oppgjer må være utført av godkjend institusjon. Dette  medfører  at vi årleg må ut med rundt 3500,- kroner og oppover for slik gjennomgang av godkjend institusjon.
Kasséraren gjer det daglege rekne skapet og det er utført etter «punkt og prikke,» det krev tid, men alt saman er ryddig utført, flott levert arbeid av Kasseraren..
2 representantar til styret i HUL og 2 representantar frå Syvde utm. deltok  i eit viltseminar i Jølster  7. og 8. Februar der Vestland Bondelag, Norsk Hjortesenter og NJFF i Hordaland og S&F var arrangør. Fleire foredragshaldarar utviste stor kompetanse om vilt, skader av vilt, minsking av småvilt, åtgjerder for hjortevilt og lovverk i forvaltninga, og alle gav eit solid nyansert bilde av ulike situasjonar i forvaltninga av vilt. Ein kunnskap som kjem vel med i når forvaltninga skal ivaretakast. Utgiftene til opphaldet måtte deltakarane betale sjølve, men får sende rekning til Viltfondet i Van. Kommune for kompensering. 



Til slutt, Takk for merksemda og ha eit formelt, godt Årsmøte.

For Styret
Harald Søvdsnes
Lagsformann.





   


